
EFNI: UMSÓKN UM FRAMKVÆMDALEYFI VEGNA VEGAGERÐAR Í NORÐUR-NÝJABÆ 
Landeigandi að Norður-Nýjabæ í Þykkvabæ, sækir hér um framkvæmdaleyfi fyrir lagningu 

og uppbyggingu aðkomuvegar nýs íbúðarsvæðis á landi Norður-Nýjabæjar (L165410). 

Umsóknin er unnin af EFLU og byggir á fyrirliggjandi breytingu á Aðalskipulagi Rangárþings 

ytra 2016–2028, deiliskipulagi Norður-Nýjabæjar og ákvæðum skipulagslaga nr. 123/2010. 

Markmið framkvæmdarinnar er að tryggja örugga og fullnægjandi aðkomu að fyrirhuguðum 

lóðum innan skipulagssvæðisins. Aðkoma að svæðinu er frá Þykkvabæjarvegi (nr. 25) og 

mun hinn fyrirhugaði aðkomuvegur liggja meðfram fyrirhuguðum íbúðarlóðum innan 

svæðisins. Fyrir liggur jákvæð umsögn Vegagerðar um deiliskipulag um vegtengingu af 

Þykkvabæjarvegi. 

1. Staðsetning 
Nýtt íbúðarsvæði er staðsett í Þykkvabæ í Rangárþingi ytra, austan við Þykkvabæjarveg (nr. 

25). Samkvæmt skipulagi er svæðið um 25 ha að stærð, tiltölulega flatt og að mestu grasi 

gróið. Jafnframt kemur fram að það sé innan grunnvatnshlotsins Landeyjar 103-252-G og 

innan VOT-S 3 Suðurlandsundirlendis, sem skilgreint er sem mikilvægt fuglasvæði. 

Samkvæmt fyrirliggjandi gögnum eru engar þekktar fornminjar innan svæðisins. 

Á þeim vegkafla sem umsóknin tekur til eru jarðvegsaðstæður þannig að þunnur (5-10 cm) 

lífrænn jarðvegur liggur yfir sendnum jarðvegi. Lífrænn jarðvegur og svarðlag verður fjarlægt 

áður en vegur verður byggður upp. Þessi líffræni jarðvegur verður síðan nýttur í fláafleyga 

vegarins og aðra tilfallandi fyllingu. Legu svæðisins má sjá á mynd 1 og nánari útfærslu 

vegar á mynd 2. 



 

 

Mynd 1. Hluti af Aðalskipulagi Rangárþings ytra 2016–2028 (breyting). Umrætt svæði er ÍB38. 

 

Mynd 2. Skjáskot af deiliskipulagi fyrir umrætt íbúðarsvæði. 



 

2. Framkvæmdarlýsing 
Framkvæmdin felst í lagningu og uppbyggingu aðkomuvegar innan skipulagssvæðisins, frá tengingu 
við Þykkvabæjarveg og áfram meðfram fyrirhuguðum lóðum. Einnig er gerð vegtenging inn fyrir  
lóðamörk í samræmi við deiliskipulag Norður-Nýjabæjar en lóðarhafar sjá um vegi innan sinna lóða, 
ftir atvikum í samráði við aðliggjandi lóðarhafa. Vegurinn er ætlaður til að tryggja aðkomu að 
íbúðarlóðum og þjónustusvæði innan svæðisins. 

Á þeim kafla sem umsóknin tekur til verður framkvæmdinni háttað þannig að lífrænn jarðvegur og 
svarðlag verður fjarlægt áður en vegur verður byggður upp. Þessi líffræni jarðvegur verður 
síðan nýttur í fláafleyga vegarins og aðra tilfallandi fyllingu. Að því loknu verður lagt um 30 cm 
styrktarlag úr 0-80 mm brotnu efni og um 30 cm burðarlag af 0-60 mm brotnu efni. Malarslitlag 
verður síðan lagt ofan á með brotnum 0-25 mm mulningi. Áætlað er að burðarlagsefni verði fengið 
úr námu á Keldum eða úr námu í Hvammi í Holtum. Yfirborð vegar verður alltaf að lágmarki 15 cm 
yfir yfiborð aðliggjandi lands. 

Gert er ráð fyrir að akbraut verði 5,0 m að breidd með 0,5 m vegöxl hvoru megin, þannig að 
heildarbreidd vegarins verði 6,0 m. Sú útfærsla er í samræmi við ákvæði deiliskipulags, þar sem 
kveðið er á um að vegbreidd skuli vera að lágmarki 5 m og að burðarþol aðkomuvegar skuli vera 
a.m.k. 32 tonn til að tryggja aðgengi stærri farartækja, þar á meðal neyðarbifreiða. 

Umsóknin tekur til þess vegarkafla sem nauðsynlegur er til að tryggja aðkomu að skipulagssvæðinu 
og uppbyggingu þess í samræmi við gildandi skipulag. 

Við framkvæmdina verður lögð sérstök áhersla á að raska landi sem minnst, fjarlægja aðeins það 
yfirborðsefni sem nauðsynlegt er, byggja veginn upp með efni sem tryggir fullnægjandi burðarþol 
miðað við aðstæður á staðnum og ganga vel frá röskuðu landi að framkvæmdum loknum. 

Að framkvæmdum loknum verður vegurinn tekinn í notkun, raskað land jafnað og svæðinu skilað í 
snyrtilegu horfi þannig að það falli sem best að aðliggjandi landi og yfirbragði svæðisins. Jafnframt 
verður leitast við að græða upp raskað land eftir því sem kostur er og haga framkvæmdum þannig 
að sjónræn og umhverfisleg áhrif verði sem minnst. 

Með vísan til framangreinds er þess óskað að sveitarstjórn Rangárþings ytra taki umsóknina til 
afgreiðslu og veiti framkvæmdaleyfi fyrir umræddri framkvæmd, enda séu lögbundin skilyrði 
uppfyllt. 

 

Virðingarfyllst, 

EFLA hf. 

f.h. landeiganda að Norður-Nýjabæ 

